
Danmarkip Aarhusimi isumaqatigiissummik (innuttaasut avatangiisit pillugit paasis-

sutissanik pissarsisinnaanerinut, avatangiisinut suliassaqarfimmi aalajangiinernut 

peqataasinnaanerinut aammalu maalaaruteqarsinnaanerinut eqqartuussivitsigullu 

misiliisinnaanerinut tunngasumik) akuersinerani Kalaallit Nunaannut tunuarsimaar-

figinninnerup atorunnaarsinneqarnissaanik sulissuteqaqqullugit, aammalu aalajan-

giiffigisassatut siunnersuutip matuma akuerineqarnerata kingunitsianngua sulineq 

tamanna aallartinneqaqqullugu Naalakkersuisut peqqunneqarnissaannik 

Inatsisartut aalajangiiffigisassaattut siunnersuut. 

(Inatsisartunut ilaasortaq Sara Olsvig, Inuit Ataqatigiit) 

Sara Olsvig-ip Inuit Ataqatigiinneersup Aarhusimi isumaqatigiissutip nunatsinnut 

atuuttunngortinnissaanik inatsisartunut oqaluuserisassanngortitaa pillugu Siumumiik ima 

oqaaseqassaagut. 

 

Siumumiik isumaqarpugut nunatsinni Naalakkersuisut aatsitassarsiorneq pillugu 

inatsimmik eqqummaariffiginnittut. 

 

Soorluttaaq takuneqarsinaasoq Inatsisartut matumani ataatsimiinnermi imm. 132-tut 

taasamik suliaqarnerat. 

 

Aammattaaq Naalakkersuisut akissuteqaataanni takuneqarsinnaavoq Aarhusimi isuma-

qatigiissummi siunnerfiit pingaarnerusut avatangiisinut inatsimmi ilaareersut. 

 

Aammattaaq takuneqarsinnaasutut  Avatangiisinut inatsimmi  naliginnaasumik atuuttumi  

nr. 8-mi   15. november 2007-eersumi  maalaaruteqarsinnaaneq periarfissaareerpoq. 

 

Aammattaaq erseqqissaatigissavarput avatangiisinut inatsimmi aatsitassanut ikumma-

tissanullu paasissutissanut immikkut ittunik aaliangersagaqarmat. Taamaalilluta inuttaa-

sugut paasisaqarusukkutta atuerusukuttalu oqinnerusumik paasisaqarsinnaareerluta. 

 

Aammattaaq periarfissaareerpoq nunatsinni innuttaasugut aatsitassat ikummatissallu 

pillugit maalaaruteqassagutta aaliangersakkani periarfissaqareeratta. 

 

Naalakkersuisullu aamma tassunga tungasumik suliaqarnerat nuannaarutigalugu 

maluginiarparput pineqartut pillugit tusarniaanissamut aningaasanik qinnuteqarfiusinnaa-

sumik pilersaaruteqarmata inatsisartut tassani akuersinissaat kissaatigiinnassavarput. 

Ingerlatseqatigiiffiittaaq suliassamut pilersaarutaannut siusissukkut innuttaasut akuutitaa-

sarnissaat aammalu tamanut ammasumik tusarniaasarnermi paasiuminarnerulersit-

sinissamik naalakkersuisut siunniussaqarnerat nuannaarutigaarput. 

 

Naalakkersuisut akissuteqaamminni allapput arlaatigut pappialaatinik takunnissinnaaneq, 

maalaaruteqarsinnaanerlu periarfissaareersut. 

 

Naalakkersuisut Aarhusimi isumaqatigiissut ”Ittuanisaaraat” maluginiarparput, soorlu suut 

inatsisitsinni amigaatigaavut, inatsimmut pineqartumut Naalakkersuisut misissuillutik 

aallartitsisimanerat nuannaarutigalugu Siumumiik ilalerparput pitsaaqutit pioreersulu 

misissutaarneqarlutik aallartinneqartut ingerlalluarnissaannik kissaallugit oqaluuserisaq 

Sara Olsvig-ip Inuit Ataqatigiinneersup siunnertaa Siumumiik akuersaanngilarput, 

qujallutali oqaluuserisassanngortitsisoq nunatsinni nutaamik aallariarnissatsinni sillimmar-

taaffissanut tappilluni tikkuagaqarmat. 


